
Lei 7/1996, do 10 de xullo, de desenvolvemento comarcal.

Ultima version

Modificacions

® Lei 12/2008, do 3 de decembro.
Artigo 20 nova redaccion por artigo primeiro apartado un.
Artigo 21 paragrafo primeiro nova redaccion por artigo primeiro
apartado dous.
Artigo 24 derrogado por disposicion derrogatoria Unica.
Artigo 25 derrogado por disposicion derrogatoria unica.
Artigo 26 derrogado por disposicion derrogatoria Unica.

A actividade desenvolvida pola Xunta de Galicia no &mbito da planificacion comarcal durante os
ultimos anos plasmouse no desefio e na aplicacién dun modelo experimental de desenvolvemento
local, denominado Plan de desenvolvemento comarcal, que tivo a sUa orixe no acordo do
Consello da Xunta do 19 de decembro de 1990, no que se regulaban dun xeito inicial os
instrumentos e procedementos necesarios para articula-lo dito modelo e se designaban catro
comarcas piloto.

A aplicacion do plan a estas primeiras comarcas piloto permitiu avanzar de forma gradual no
desefio do modelo. Asi, a esta fase inicial féronselle sumando outras, nas que se incrementaron
as comarcas piloto ata vinte e nas que diversas innovacions foron introducidas, como o desefio de
Novos mecanismos e procedementos, 0s sistemas de participacién cidada e social ou a creacion
das fundaciéns para o desenvolvemento das comarcas.

Chegados a este punto, e unha vez que o plan esta consolidado, tanto na sGa estructura coma na
sUa insercion social, faise precisa unha lei que regule definitivamente o0 que ata agora era un
modelo experimental de planificacidn e intervencion no territorio.

A correccion dos desequilibrios territoriais constitie, de feito, unha preocupacién comun, sendo
numerosos os textos normativos que recollen este principio como un dos obxectivos prioritarios.

Como é sabido, moitas comarcas caracterizanse polo seu baixo nivel de renda, escasa dotacion
infraestructural, baixa cualificacibn de man de obra, baixa productividade sectorial e, en moitos
casos, unha forte dependencia dun unico sector productivo, e o seu afastamento dos principais
mercados, que incide nun escaso aproveitamento dos seus recursos endoxenos. Polo contrario,
as areas mais desenvolvidas concentran o poder decisorio, a informacién e a capacidade de
innovacién tecnoldxica, a vez que presentan a maxima accesibilidade.

En consecuencia, a dinamica interna do sistema territorial non asegura por si mesma a correccion
dos desequilibrios espaciais e demanda a necesidade de adoptar un modelo de intervencién no
territorio que, desde os centros activos, xere 0s impulsos necesarios para dinamiza-lo potencial
endoxeno das ditas areas. A complementariedade de ambos permitird unha mellor articulacion do
territorio galego e o aproveitamento das sinerxias territoriais existentes.

Ante a situacion exposta, a capacidade de resposta de cada comarca —sexa urbana ou rural—,
ainda que en moitos casos sexa reducida, dependera da posibilidade de desefiar un modelo de
desenvolvemento que sexa adecuado & suUa propia realidade xeogréafica, cultural e
socioecondmica. Por iso, non se poden seguir aplicando mimeticamente modelos convencionais
de desenvolvemento.

E mais, debido a razéns estructurais, o mais probable é que os desequilibrios internos se
acentlien ainda mais, porque 0s espacios interiores capaces de se incorporaren por si mesmos
son moi poucos, dado que 6 déficit estructural se lle engaden o escaso aproveitamento dos
recursos naturais competitivos, a carencia da informacién necesaria e a baixa cualificacion dos
recursos humanos.

Deste contexto deriva a necesidade de pofier en marcha dous modelos complementarios:

1) O modelo rexional, que ten por obxectivo crear ou consolida-los eixes dinAmicos mais
competitivos, e que acostuma estar asociado a unha politica espacial de concentracion,
xeralmente vinculada 6 sistema de cidades.

2) O modelo comarcal, como modelo de desenvolvemento endoxeno e sostido, que ten por
obxectivo fixar e mante-las capacidades relacionadas cos recursos endéxenos, funcionando como
unha peza basica para alcanzar un desenvolvemento territorial equilibrado.

O modelo comarcal de desenvolvemento combina a filosofia en que se sustentan os dous
modelos conceptuais basicos de desenvolvemento local vixentes.

Nunha concepcién clasica, o desenvolvemento local constitie un proceso global, integrado e
sostido de cambio social, protagonizado pola poboacién asentada nun territorio (rural ou urbano)
ben definido, que participa activamente no aproveitamento dos recursos humanos, naturais,
econdmicos e sociais, co fin de mellora-las stas condicions de vida, incluindo aspectos culturais,
educativos, econdmicos, sociais e politicos.

Pero, como non tédalas comunidades locais tefien os requisitos adecuados para emprenderen por
si mesmas este proceso, necesitase un estimulo.

Este é o papel impulsor ou dinamizador que lle corresponde 6 Plan de desenvolvemento
comarcal. Neste plan, a poboacion e o territorio deixan de ser elementos pasivos para se
converteren en factores activos do seu propio desenvolvemento.

Galicia posue unha serie de caracteristicas que inducen a pensar en que, para a implantacién dun
proceso de desenvolvemento integrado e descentralizado como o que se propén, a area comarcal
€ 0 &mbito mais adecuado. En efecto, Galicia presenta como trazos territoriais dominantes os
seguintes:

1) O carécter accidentado da sUa topografia, que da lugar a unidades naturais de reducida
extension e a unha forte compartimentacion do territorio, facendo que a proteccion
medioambiental demande unha accién en detalle que ten o seu soporte l6xico na area comarcal.

2) A extraordinaria dispersion do habitat, sometido en gran parte a unha continua transformacion,
gue se acrecenta nas extensas areas de urbanizacion difusa do litoral, e que ten unha gran
incidencia no custo das redes infraestructurais e de servicios.

3) A atomizacion das explotacions familiares agrarias e a diversidade no uso do solo rural dan
lugar a unha morfoloxia moi fragmentada, que impide a aplicacion de clasificacibns e normas
homoxéneas de ordenacion territorial e uso do solo.

4) A existencia da parroquia como unidade histérico-social introduce un principio natural de
descentralizacidn na organizacion social e territorial.

5) A mellora da calidade de vida esta condicionada pola existencia de déficits importantes nas
dotacidns e infraestructuras locais; para a sta correccion, nun esquema posibilista, compre unha
minima racionalizacién e concentracion dos investimentos en determinados puntos do territorio.

6) A existencia de recursos locais, actividades econémicas moi diversas e economias comarcais
diferenciadas esixe, para a slUa dinamizacion, cofiecer con detalle a localizacion dos recursos
endoxenos existentes. Por conseguinte, cada area comarcal debe axustarse a un determinado
modelo espacial de desenvolvemento, que en cada caso cémpre definir.

7) O predominio de pequenas empresas, a abundancia de organizaciéns sociais e culturais
intermedias e a desconexién das iniciativas locais demandan unha accién articuladora mediante a
intervencion decidida dos axentes locais que dinamicen a comarca.

8) O arraigamento do concepto de comarca €, asi mesmo, un feito histérico e psicosocioléxico
que compre ter en conta.

\Y

Todo o anterior xustifica a necesidade de introducir —entre as existentes— esta escala intermedia
de planificacién, organizacion e xestion territorial.

Mais ainda, na actualidade case toda a Comunidade Autbnoma esta afectada por un forte proceso
de avellentamento e regresiéon demografica, que demanda unha escala de intervencion territorial
que favoreza a fixacion dos recursos humanos existentes, a slia cualificacién e a sta adaptacion
ou axuste 6 cambiante sistema productivo.

Por outra parte, a crise do sistema economico tradicional nunha rexion rural, periférica e en fase
de desenvolvemento esixe detectar céles poden se-las alternativas complementarias dos
sistemas econdmicos tradicionais. E para iso, a &rea comarcal é tamén o nivel mais conveniente,
6 supera-los reducidos ambitos de actuaciéon municipal, que impofien restricciéns ou limitacions
derivadas do reducido tamafio e do excesivo numero de concellos. Isto pode aplicarse tanto as
areas urbanas e metropolitanas, cada vez mais afectadas pola descentralizacién do seu
crecemento cara a periferias municipais préximas, coma as areas rurais. Nelas, normalmente, o0s
concellos illados non alcanzan os limiares minimos para que sexa aplicable un modelo de
planificacion descentralizado e, asemade, operativo. Nas areas urbanas, 0S mesmos procesos
expansivos demandan areas supramunicipais estables.

A presente lei ten por obxecto o cumprimento dos fins sinalados anteriormente, en exercicio das
competencias contidas nos artigos 27.24 e 30.1.1 do Estatuto de autonomia de Galicia.

Por todo o exposto, o Parlamento de Galicia aprobou e eu, de conformidade co artigo 13.2 do
Estatuto de Galicia e co artigo 24 da Lei 1/1983, do 22 de febreiro, reguladora da Xunta e do seu
presidente, promulgo, en nome de El-Rei, a Lei de desenvolvemento comarcal.

Titulo | Disposiciéns xerais

Artigo 1. Obxecto da lei.

Coa finalidade de promove-lo desenvolvemento comarcal, a presente lei ten por obxecto
establece-lo marco normativo daquel, que se realizar4 a través dunha actuacion territorial
baseada na dinamizacion dos recursos endéxenos e das iniciativas locais, mediante a
implantacion gradual e participativa de plans de desenvolvemento comarcal que permitan a
integracién da planificacion socioeconémica e a ordenacién do territorio, asi como a
coordinacién das distintas administracions e dos investimentos publicos nos dmbitos comarcais
gue se configuren e que serian o instrumento para ir dotando de capacidade de actuacién as
comarcas.

Artigo 2. Fins.
Os fins do desenvolvemento comarcal que persegue a presente lei son os seguintes:
1) A coordinacién das diferentes administracions implicadas para favorece-lo desenvolvemento

local, mediante un modelo de cooperacion horizontal e vertical que permita unha maior e mais
eficiente asignacién dos recursos.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

4 de 16



lex.gal onTa

2) A configuracién das comarcas como unidades supramunicipais, como o &mbito mais
adecuado para a coordinacién e integracion da planificacién socioeconémica e da planificacién
fisica, e para a proteccion do medio ambiente nun modelo de desenvolvemento integrado.

3) A implantacién de estratexias de coordinacion e de planificacion integrada sen multiplica-las
estructuras administrativas existentes.

4) O fortalecemento do papel dos axentes socioeconémicos publicos e privados da comarca
como factores dinamizadores do desenvolvemento.

5) A aplicacién dos principios e dos métodos do modelo de desenvolvemento local a todo o
territorio, mediante unha implantacion gradual e participativa para desefar proxectos
estratéxicos de desenvolvemento comarcal.

6) A busca dunha solucidon para as situaciéns criticas que derivan dos procesos de
despoboamento demografico, avellentamento, descapitalizacion, infraequipamento e
subutilizacion de recursos.

7) A definicion das especificidades productivas comarcais, que permitan establece-las vantaxes
comparativas dentro dunha oferta de calidade.

8) A reduccién dos desequilibrios territoriais existentes.

9) A contribucién & ordenacién do territorio, co fin de facer compatible a proteccion do medio
—entendido como recurso e como calidade de vida— co desenvolvemento comarcal.

Artigo 3. Ambito de aplicacion.
1. Subxectivo.

a) O cumprimento dos obxectivos especificados no artigo anterior é responsabilidade de tédalas
administracions publicas implicadas, e, en particular, afectara:

— A Administracion autonémica.

— A Administracién local.

b) Dentro do marco de competencias constitucionalmente establecido o Gabinete de
Planificacién e Desenvolvemento Territorial da Xunta de Galicia procurara a coordinacion coas
accions da Administracion xeral do Estado.

2. Territorial.

A presente lei abrangue a totalidade do territorio da Comunidade Autébnoma de Galicia.

Titulo Il Do Plan de desenvolvemento comarcal de Galicia

Capitulo | Principios e obxectivos

Artigo 4. Dos plans de desenvolvemento comarcal.

1. A comarca constitlie o ambito de actuacion dos plans de desenvolvemento comarcal.

2. O Plan de desenvolvemento comarcal concibese como un instrumento de coordinacién para
a concrecion das directrices e normas basicas contidas na lexislacion de ordenacién do
territorio e no Plan econdmico e social para alcanza-lo desenvolvemento territorial homoxéneo
e equilibrado de Galicia.

3. Os plans de desenvolvemento comarcal seran formulados, tramitados e aprobados segundo
0 procedemento establecido nesta lei e nas normas que a desenvolvan. En todo caso, debera
asegurarse o tramite de informacion publica e de audiencia das administracions implicadas.
Artigo 5. Principios do Plan de desenvolvemento comarcal.

O Plan de desenvolvemento comarcal fundamentarase nos seguintes principios xerais:

1) Voluntariedade na incorporaciéon 6 proceso de desenvolvemento comarcal.

2) Participacion, mediante a colaboracion activa e voluntaria, dos axentes econémicos e sociais
de cada comarca.

3) Coordinacion das acciéns das distintas administracions no territorio comarcal.

4) Subsidiariedade, como principio destinado a alcanza-la maior eficacia na distribuciéon das
acciéns de desenvolvemento entre as diferentes administracions territoriais.

5) Adicionalidade, mediante a suma de esforzos financeiros das distintas administracions e
axentes socioecondmicos implicados.

6) Complementariedade entre as iniciativas de desenvolvemento local a través dos plans de
desenvolvemento integrado de cada comarca.

7) Flexibilidade, tanto no desefio e na aplicacién dos plans coma no sistema de avaliacion
aberta e seguimento continuo.

Artigo 6. Obxectivos.

Para o cumprimento dos fins sinalados no titulo anterior, o Plan de desenvolvemento comarcal
estara orientado a consecucion de:

a) A estandarizacion dos equipamentos publicos.

b) O desenvolvemento social e econémico da comarca nos seus ambitos formativos, culturais e
sociais.

¢) A insercién da comarca nos sistemas xerais de comunicacion, produccién, comercializacion,
promocioén e outros relativos 6 desenvolvemento econémico dela.

d) A determinacion das distintas aptitudes e usos do solo en funcion das sUas capacidades
productivas e do seu valor medioambiental.

e) Crear e mellora-las infraestructuras e servicios locais que favorezan a descentralizacion
productiva, a capacidade de innovacién e o uso de novas tecnoloxias, para competir nun
mercado aberto.

f) Articula-lo sistema de asentamentos, potenciando os niveis intermedios, é dicir, 0s centros e
subcentros comarcais de desenvolvemento, como ndcleos de crecemento.

g) Promove-la creacién de mancomunidades voluntarias para a prestacién de servicios na
totalidade ou en parte dos concellos que integran a comarca.

h) Propicia-la creacion e potenciacion de organizacions intermedias de dinamizacion interna.

i) Implantar unha estructura territorial descentralizada, adaptada a dispersién do habitat, co fin
de lle achegar a poboacion os servicios que a sociedade moderna demanda.

j) Racionalizar unha desconcentracion flexible dos servicios administrativos, para conseguir
unha mellor relacion entre eles e as necesidades comarcais.

Capitulo Il A estructura dos instrumentos de planificacion

Artigo 7. Dos instrumentos de planificacién.

1. O Plan de desenvolvemento comarcal materializase por medio dos plans de
desenvolvemento de cada comarca, que son asi 0s instrumentos especificos de planificacion.

2. Os plans de desenvolvemento comarcal axustaranse 0s plans de ordenacidén dos recursos
naturais, as directrices de ordenacion do territorio e 6s plans territoriais integrados que o0s
afecten, e, se é 0 caso, revisaranse para axustar a estes as suas determinaciéns no prazo e
mediante o procedemento que regulamentariamente se estableza.

3. Os plans de desenvolvemento comarcal que se aproben teran a consideracién de programas
coordinados de actuacion previstos na Lei de ordenacion do territorio.

Artigo 8. Estructura e contido.

Os plans de desenvolvemento de cada comarca teran a seguinte estructura e contido minimo:

1) Estudio socioeconémico.

2) Estudio do medio fisico.

3) Programacion de estratexias e accions de desenvolvemento comarcal.
Artigo 9. Estudio socioeconémico.

O estudio socioecondmico tera, polo menos, 0s seguintes contidos:

1) Unha analise da cohesién interna e da integracion funcional da comarca, asi como a sta
vertebracion econdmica e social co resto de Galicia.

2) O estudio do marco territorial, co fin de establecer unha clasificacion do territorio comarcal en
areas e subareas.

3) Unha andlise dos recursos humanos, para determina-la estructura e as tendencias na
evolucion da poboacién.

4) Unha andlise da estructura socioecondémica, co fin de detecta-las vantaxes comparativas e
as barreiras que afecten o sistema productivo.

5) Unha analise da calidade de vida, para determina-las debilidades existentes ou os problemas
de marxinalidade que poden condiciona-la habitabilidade e as condiciébns de vida dos
habitantes da comarca.

6) O estudio da rede urbana comarcal e da estructura funcional do territorio, establecendo, con
criterios técnicos, os centros urbanos ou nudcleos de poboacién que, polas slas caracteristicas
e posibilidades, poidan funcionar como centros e subcentros de desenvolvemento da comarca.

7) Unha sintese funcional, detectando as oportunidades e debilidades existentes, co fin de
fixa-los mecanismos alternativos de potenciacién ou correccion.

Artigo 10. O estudio do medio fisico.

O estudio do medio fisico ten como fin obter unha sintese do potencial do territorio, en funcion
dos recursos naturais da comarca. Isto implica unha clasificacién do espacio comarcal segundo
as sUas aptitudes productivas, para compatibiliza-lo desenvolvemento socioeconémico co
medio ambiente e coa calidade de vida. O dito estudio incluird, polo menos:

a) Un mapa ambiental, no que se localicen areas con forte impacto negativo, areas de
conservacion e de proteccion.

b) Un mapa de recursos naturais de valor estratéxico, que contefia 0s usos e as aptitudes do
medio fisico que, polo seu potencial natural, sexan susceptibles de seren utilizados como
recursos para o desenvolvemento, en particular, no que concirne és recursos paisaxisticos,
cinexéticos, piscicolas ou doutras actividades de ocio.

Artigo 11. Programacién de estratexias e accidons de desenvolvemento.

A programacién de estratexias e acciéns de desenvolvemento abranguerd, polo menos, os
seguintes apartados:

1) Os factores diferenciais da comarca.

Determinarase, a partir dos estudios realizados, un diagnostico das potencialidades da
comarca. Abranguera tanto as debilidades estructurais coma as oportunidades existentes,
determinando as vantaxes diferenciais que constitien —ou poden constituir— o fundamento
para o desenvolvemento da comarca.

2) Obxectivos estratéxicos.

A partir dos factores diferenciais farase unha seleccién de prioridades e obxectivos co fin de
establecer unha estratexia integrada de desenvolvemento comarcal.

3) Accidns de desenvolvemento.

Cada obxectivo estratéxico componse dun conxunto de acciéns de desenvolvemento, é dicir,
actuaciéns que se considera necesario realizar no periodo de vixencia do plan para a
consecucion dos ditos obxectivos.

Artigo 12. Iniciativa.

1. A iniciativa para a inclusion dunha comarca no Plan de desenvolvemento comarcal
corresponderalles 6s concellos integrantes, sempre que o soliciten polo menos dous tercios
deles, mediante acordo que lle trasladaran a Xunta de Galicia.

O Consello da Xunta de Galicia, por proposta do conselleiro competente por razén da materia,
adoptara o acordo de inclui-la area comarcal no Plan de desenvolvemento comarcal.

2. Adoptado o acordo anterior, constituirase o Consello Comarcal conforme o artigo 22 desta
lei.

Artigo 13. Prediagnéstico.

Unha vez que o Consello da Xunta acorde a inclusion dunha comarca no Plan de
desenvolvemento comarcal, e constituido o Consello Comarcal, o 6rgano competente da Xunta
de Galicia elaborard un prediagnéstico, que incluird o estudio socioeconémico e do medio
fisico. A sUa elaboracién prevé un sistema participativo que inclie as corporaciéns locais da
comarca e 0s axentes socioeconémicos dela. O dito prediagnéstico constitie unha primeira
proposta de obxectivos e acciéns, que se sometera a consideracion do Consello Comarcal polo
prazo dun mes.

Coas suxerencias que este emita daraselle traslado @ Comisién de Comarcalizacion, que
emitird informe no prazo dun mes sobre a sua viabilidade, conveniencia e oportunidade.

Artigo 14. Procedemento de aprobacion do Plan de desenvolvemento comarcal.

1. A vista das suxerencias emitidas polo Consello Comarcal e do informe da Comision de
Comarcalizacion, redactarase o proxecto do Plan de desenvolvemento comarcal da area.

O dito proxecto sera sometido, simultaneamente, a informe:

a) Da Conselleria de Economia e Facenda, co fin de verifica-la sia adecuacion és obxectivos
do Plan econdmico e social de Galicia e 6 Plan de investimentos.

b) Da Conselleria competente en politica territorial, para comprobar se as stas determinacions
se axustan as establecidas nos instrumentos de ordenacion do territorio de rango superior.

c) Da Conselleria competente en materia de Administracion local.
d) Da Conselleria de Agricultura.
e) Da Conselleria de Pesca nas comarcas pesqueiras.

O mesmo tempo, someterase a informe das demais consellerias que se consideren
interesadas.

Os ditos informes deberan emitirse no prazo de dous meses. Transcorrido o dito prazo,
entenderase emitido con caracter positivo.

2. Emitidos e incorporados, no que proceda, os ditos informes 6 proxecto, remitirdnselles estes
0s concellos e as deputacions provinciais afectados, para que no prazo dun mes formulen as
alegacions que coiden convenientes. Igualmente, daraselle traslado & Delegacion do Goberno
en Galicia para que, se o considera oportuno, os distintos érganos sectoriais da Administracion
xeral do Estado interesados emitan o oportuno informe.

No mesmo periodo de tempo abrirase un tramite de informacion publica, e coas modificaciéns
que, se € o caso, sexan pertinentes procederase & aprobacion inicial polo Consello Comarcal,
que debera ser acordada por maioria de dous tercios dos seus membros.

3. Unha vez aprobado inicialmente, elevaraselle 6 Consello da Xunta de Galicia para a sta
aprobacion definitiva.

A aprobacion definitiva revestira a forma de decreto e sera obxecto de publicacién no Boletin
Oficial del Estado e no Diario Oficial de Galicia.

Artigo 15. Colaboracion das deputaciéns provinciais.

As deputaciéns provinciais participaran activamente na elaboracion e xestion dos plans de
desenvolvemento comarcal, colaborando no cumprimento dos seus obxectivos a través das
stias unidades técnicas comarcais.

Os plans de desenvolvemento comarcal terdn caracter de marco de referencia para a
elaboracion dos plans provinciais de cooperacion de obras e servicios.

Capitulo Il Eficacia do plan

Artigo 16. Efectos.

1. Unha vez aprobado o Plan de desenvolvemento comarcal, as accions e estratexias nel
contidas seran marco de referencia para as distintas administracions.

2. As actuaciéns dotacionais que se inclian nun Plan de desenvolvemento comarcal teran a
consideracion de utilidade publica para os efectos da lexislacion de expropiacion forzosa.

Artigo 17. Vixencia.

O Plan de desenvolvemento de cada comarca terd unha vixencia de catro anos, contados
desde a sUa aprobacién definitiva. Anualmente, efectuarase unha avaliacion do grao de
cumprimento de obxectivos, de acordo co prazo de execucidn previsto para cada accion.

Artigo 18. Modificacion do plan.

Coincidindo coas avaliacidons anuais, o Consello Comarcal podera propofie-los reaxustes que
se consideren necesarios para adecua-los obxectivos e as accidns establecidas no plan a
cambiante realidade socioeconémica da comarca.

Estes reaxustes poderan tratar acerca dos seguintes puntos:

1) Supresion daqueles obxectivos ou acciéns que, de acordo coa experiencia adquirida,
resulten escasamente operativos.

2) Modificacion, supresion ou substitucion de accions de desenvolvemento por outras
alternativas que tefian maior eficacia.

3) Alteracions na priorizacién temporal das accions.

Estas, e calquera modificacién que se produza, non poderan nunca alterar substancialmente o
contido estratéxico do plan.

Para a sua inclusiéon no plan, estes reaxustes deberan ser, logo de informacion publica dun
mes, acordados polas duas terceiras partes dos compofientes do Consello Comarcal, e
aprobados mediante decreto do Consello da Xunta.

Artigo 19. Prérroga do plan.

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.

Transcorridos os catro anos de vixencia do plan, este podera prorrogarse a peticién do Consello
Comarcal e logo do informe do Gabinete de Planificacion e Desenvolvemento Territorial. Esta
prérroga tera caracter excepcional, debera ser aprobada polo Consello da Xunta e non podera
supera-los dous anos de duracion.

Titulo 1l Organos de planificacion, coordinacion, xestion e promocion

Artigo 20. Organos.

A coordinacion do Plan de desenvolvemento comarcal levarana a cabo o 6rgano competente en
materia de desenvolvemento comarcal da Xunta de Galicia, asi como o Consello Comarcal e a
Comisién de Comarcalizacion regulados nesta lei.

Lei 12/2008, do 3 de decembro.

Artigo modificado:Artigo 20 nova redaccién por artigo primeiro apartado un.

Capitulo | Organos de planificacién e coordinacion

Artigo 21. Organo competente en materia de desenvolvemento comarcal.

A Xunta de Galicia, a través do érgano que tefia asignadas as funciéons en materia de
desenvolvemento comarcal, exercera as competencias en materia de elaboracion, coordinacion
e seguimento do Plan de desenvolvemento comarcal.

Neste sentido, son tarefas especificas del:

1) A elaboracién da proposta dos plans de desenvolvemento das comarcas.

2) A proposta de avaliacion anual e o seguimento dos ditos plans.

3) A avaliacién das propostas de prorroga, revision e modificacion dos plans de
desenvolvemento de cada comarca.

4) A coordinacion do Plan de desenvolvemento comarcal.

Lei 12/2008, do 3 de decembro.

Artigo modificado:Artigo 21 paragrafo primeiro nova redaccién por artigo primeiro apartado
dous.

Artigo 22. O Consello Comarcal.

O Consello Comarcal ten como obxecto propofier e avalia-los obxectivos e as accions de
desenvolvemento comarcal, na elaboracion do cal terd unha participacion activa, segundo o
establecido nesta lei. Asi mesmo, correspéndelle 6 Consello Comarcal a aprobacion inicial do
Plan de desenvolvemento da slia comarca, participando tamén na sua avaliacién anual.

O Consello Comarcal estara facultado para solicita-la prérroga do plan, conforme o disposto no
artigo 19, de acordo co procedemento nel establecido.

O Consello Comarcal estara integrado por:
1) O conselleiro competente na materia, que exercera a presidencia do Consello Comarcal.

2) Un representante de cada un dos concellos integrantes da comarca, que ocuparan, de forma
rotatoria, a vicepresidencia do Consello.

3) Un representante da Deputacion Provincial respectiva.

4) O director do Gabinete de Planificacion e Desenvolvemento Territorial, que actuara como
secretario.

Artigo 23. A Comision de Comarcalizacién
A Comision de Comarcalizacion é un o6rgano colexiado da Xunta de Galicia, coordinador
interconsellerias, e ten como finalidade a avaliacion e verificacion dos obxectivos do plan e o

seguimento deles e da sUa execucion. Funcionara en pleno e en grupos de traballo.

Regulamentariamente determinarase o seu funcionamento e composicion.

Capitulo Il Organos de xestion e promocion

Lei 12/2008, do 3 de decembro.

Artigo derrogado:Artigo 24 derrogado por disposicién derrogatoria Unica.

Lei 12/2008, do 3 de decembro.

Artigo derrogado:Artigo 25 derrogado por disposicion derrogatoria Unica.

Lei 12/2008, do 3 de decembro.

Artigo derrogado:Artigo 26 derrogado por disposicidon derrogatoria Unica.

Titulo IV O Mapa comarcal de Galicia

Artigo 27. Delimitacion territorial das comarcas.

A aplicacién formal e temporal do Plan de desenvolvemento comarcal concretarase nun Mapa
comarcal, no que aparecera a delimitacién territorial das distintas comarcas, e a stia aprobacion
e sucesivas modificaciéns serdn efectuadas por decreto do Consello da Xunta, polo
procedemento que se establece nos artigos seguintes.

Para estes efectos, a comarca concibese como un ambito territorial intermedio, formado por un
conxunto de concellos estremeiros que tefien unha cohesién interna entre eles baseada en
feitos xeograficos, histéricos, econdmicos e funcionais.

Artigo 28. Procedemento de seleccién.

A proposta de configuracion das distintas comarcas nas que se divide o territorio da
Comunidade Auténoma de Galicia sera levada a cabo polo Gabinete de Planificacion e
Desenvolvemento Territorial, que deberé ter en conta para isto os datos existentes, os criterios
que expofian razoadamente as distintas consellerias e a opinion dos distintos entes
xuridico-publicos afectados.

Xuntaraselle & proposta un documento xustificativo do Mapa comarcal que se elevara para a
sUa aprobacion.

Artigo 29. Aprobacion inicial.

O documento a que se refire 0 artigo anterior, unha vez redactado, elevaraselle 6 conselleiro
competente, para que acorde sobre a sGa aprobacion inicial.

Artigo 30. Exposicion publica.

Unha vez aprobado inicialmente, someterase o documento a exposicién publica para
alegacions, polo periodo dun mes, mediante publicaciéon do acordo no Diario Oficial de Galicia e
no Boletin Oficial da provincia; tamén se anunciara en dous dos xornais de maior difusion na
Comunidade Autbnoma.

Simultaneamente, daraselles traslado do documento as deputaciéns provinciais e 6s concellos
de Galicia, para que no mesmo periodo de tempo poidan formular, tamén, alegaciéns.

Do mesmo xeito, daraselle traslado do documento & Delegacion do Goberno en Galicia, para
gue, se o considera oportuno, manifeste as alegacions que coide convenientes.

Artigo 31. Aprobacion definitiva.

Estudiadas e dictaminadas polo Gabinete de Planificacion e Desenvolvemento Territorial as
distintas alegaciéns e informes, coas correccions que procedan, o conselleiro competente
elevaralle o documento 6 Consello da Xunta para a sta aprobacién definitiva por decreto.

Artigo 32. Publicacién.

O decreto polo que se aprobe definitivamente o Mapa comarcal de Galicia publicarase no Diario
Oficial de Galicia e mais no Boletin Oficial del Estado.

Artigo 33. Modificacion.

A delimitacion comarcal contida no documento a que se refire este titulo podera ser obxecto de
modificacion, segundo o mesmo procedemento establecido nos artigos anteriores, coa
especialidade de que unicamente se lles dara traslado a Deputacion Provincial e 6s concellos
directamente afectados.

Disposicions adicionais

Primeira.

A Comision Galega de Cooperacién Local propofierd criterios, singularmente no que se refire a
participacion do Fondo de Cooperacion Local, para o cumprimento dos obxectivos dos plans de
desenvolvemento comarcal.

Segunda.

A presente lei debera interpretarse e aplicarse en coordinacién co contido do disposto nas leis
autonédmicas de Administracion local e ordenacion do territorio. Para estes efectos, a
designacién polo Consello da Xunta dunha comarca para a sUa inclusién no Plan de
desenvolvemento comarcal implicara, de non se facer anteriormente, a tramitacion simultanea
do Plan territorial integrado correspondente, segundo o procedemento establecido na Lei de
ordenacioén do territorio.

Disposicion transitoria

Os plans de desenvolvemento comarcal vixentes, aprobados por decreto da Xunta de Galicia,
adaptaranse na sUa primeira revisién 6 procedemento establecido nesta lei.

Disposicions derradeiras

Primeira.

Facultase a Xunta de Galicia para o desenvolvemento regulamentario da presente lei, no que
proceda.

Segunda.
A presente lei entrara en vigor o dia seguinte 6 da sua publicacién no Diario Oficial de Galicia.
Santiago de Compostela, dez de xullo de mil novecentos noventa e seis.
Manuel Fraga Iribarne

Presidente

Este documento é de caracter informativo e non ten valor xuridico. Esta elaborado unicamente a partir das normas publicadas en Lex.gal.
Consulte a informacién contida ao respecto na seccién de preguntas frecuentes.

16 de 16



